INUIT ATAQATIGIIT

INATSISARTUNI

Nuuk, 30. maj 2012

Inatsisartut  Suleriaasianni § 37 naapertorlugu matumuuna imaattumik
Naalakkersuisunut apeqqutegarpunga.

Nalunaarutip aaqqginneratigut qaleralinnik pisassanik agguaasarneq
eqqarsaa-tingalugu Upernavik, Uummannaq kiisalu Disko bugt-mi 1. juli
aallarnerfingalugu tunniussisoqartalissasoq pisinnaava kiisalu
Naalakkersuisut taamak pilersaa-ruteqarpat?

(Inatsisartuni ilaasortaq Isak Hammond, Inuit Ataqatigiit)

Tunngavilersuut

Taamatut piffissamik nikisitsineq arlalitsigut pitsaasumik kinguneqartumik
nassataqassaaq. Ilisimavarput ukiup naajartornerani gaammatini november-imi
aammalu december-imi pisassiissutinik nunguttoqgartillugu assigiinngitsutigut
pitsaanngitsumik kinguneqartartoq.

1 juli pisassiissutit agguaanneqgartaleraluarpata, pitsaaqutaasussat tassaapput:
ganga ileqqut malillugit upernaakkut angallatinik iluarsaassinerit tukummateqarani
pisassangaluarput aammalu aalisarnikkut piniagassatigullu periarfissat allat
upernaakkut takkuttartut atorluarneqassangaluarput.

Umiatsiaararsortut taamatuttaaq pitsaanerusumik inuuniarnermikkut misigisagar-
talissangaluarput imminnullu pilersorsinnaanermikkut assigiinngitsunut periar-
fissanut, atorluaanerunissaminnut periarfissaq atorluartalissallugu.



